Avtomobil va daryo transporti rivojini me`yoriy-texnik ta`minlash Respublika Markazi o`ziga yuklangan quyidagi ishlarni bajarish uchun kerakli bo`lgan zarur jihozlar bilan ta`minlangan bo`lib, yetarlicha me`yoriy-uslubiy bazaga ham ega:

1. Avtomobil' transporti faoliyatini, jumladan, tabiatni muhofaza qilish borasidagi faoliyatini tartibga soluvchi me'yoriy hujjatlarni ishlab chiqish bilan bog`liq ishlar:

- Korxonalarning statsionar manbalaridan atmosferaga chiqariladigan zararli chiqindilarning yo`l qo`yiladigan miqdor chegarasi me'yorlarini inventarizatsiya qilish va ishlab chiqish.

- Ishlab chiqarish va iste'mol chiqindilarining paydo bo`lishi me'yorlarini inventarizatsiya qilish va ishlab chiqish.

- Maxsus suvdan foydalanish ruxsatnomasini ishlab chiqish.

- Suv inshootlarida ifloslangan chiqindi suvlarni tashlash chegara miqdori me'yorlarini ishlab chiqish.

2. Mehnatni muhofaza qilish bo`yicha me'yor va qoidalarni ishlab chiqish.

3. Yangi modeldagi avtomobillar hamda barcha tur va markadagi maxsus avtomobillarning yonilg`i sarfini o`rganib chiqish va ularning yonilg`i sarfi me'yorlarini ishlab chiqish.

4. Avtomobillarning foydalanish sharoitlarini hisobga olgan holda yonilg`i sarfining differensiyalangan yo`nalishlar bo`yicha me'yorlarini ishlab chiqish.

5. Ekologiya va yonilg`i-energetika resurslaridan foydalanish bo`yicha uslubiy, rahbarlik va dasturiy hujjatlarni ishlab chiqish.

Markazning O`lchov texnikalari markaziy tajribaxonasi avtotransport vositalariga o`rnatiladigan va avtotransport korxonalarida qo`llaniladigan quyidagi barcha o`lchov vositalarini ta'mirlash va moslashtirish ishlarini amalga oshiradi:

-
elektrni o`lchagichlarni (vol'tmetrlar, ampermetrlar, ommetrlar, hajm o`lchagichlari, tok taqsimlagichlar va hokazo);

-
radioto`lqin o`lchagichlarini (diagnostika jihozlari, avtomobillarning tirkama sifati stendlari, tormoz stendlari, motor-testerlar va hokazo);

-
fiziko-kimyoviy o`lchagichlarni (barcha turdagi karbyuratorli avtomobillardan chiqayotgan gazlardagi SO va SN miqdorini tahlillagich);

-
issiqliktexnik o`lchagichlar (barcha turdagi manometrlar va bosimo`lchagichlar);

-
mexanik o`lchagichlar (barcha turdagi spidometrlar, taxograflar, elektr taxometrlar, elektr sekundomerlar, spidometrlarni tekshirish qurilmalari).

Markaz avtomobil, traktor va qishloq xo`jaligi mashinalari shinalarining issiq O`zbekiston muhitiga chiday olishini tadqiq qilish bo`yicha tajribaga ega. O`tkazilgan tadqiqot ishlari natijasida esa "Avtomobil shinalaridan foydalanish bo`yicha talablar", "Avtomobil shinalarining yaroqsizga chiqarishgacha bosadigan yo`li me'yori" kabi yana boshqa me'yoriy hujjatlar ishlab chiqilgan.

Markaz aniq bir sharoitda shinalardan foydalanish me'yorlarini, agar u mavjud me'yoriy hujjatlarda mavjud bo`lmasa, shartnoma asosida alohida ishlab chiqa oladi. Bunday me'yorlarni ishlab chiqish jarayoni quyidagilarni o`z ichiga oladi:

1. Harakatlanuvchi tarkib ishining turini, avtomobillarning texnik ahvolini, avtomobillar yuradigan yo`l sharoitlarini o`rganish.

2. Xo`jalikda shinalardan foydalanish talablari bajarilishini.

3. "Avtomobil shinalaridan foydalanish bo`yicha talablar"ga mos tarzda shinalarning yuruvchanligini oshirish borasida tashkiliy va texnik tadbirlar ishlab chiqish va amalga joriy etish.

4. Shinalarning ishini nazorat maqsadida ulardan foydalanilishini kuzatishni yo`lga qo`yish. Ushbu kuzatuv natijalariga asosan esa shina protektorlarining yemirilish maromini aniqlash, shinalarning yaroqsiz holga kelib qolishi hollarini va bunga olib keluvchi sabablarni o`rganish.

5. Shinalarining yaroqsizga chiqarishgacha bosadigan yo`li me'yorini ishlab chiqish.
